
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ JUG

OPĆINSKO VIJEĆE
Broj:01-05-1-1160/15.

Dana:23. 12. 2015. godine.

I   Z   V   O   D        I   Z         Z    A    P    I    S    N    I    K   A

Sa tridesete sjednice VI saziva Općinskog vijeća Doboj Jug koja je održana dana 22. 12. 2015. godine (utorak) sa početkom u 16  sati  u sali Općinskog vijeća u Matuzićima.

Sjednici Vijeća prisutni su vijećnici: Adin Begić, Emira Arnaut, Izudin Aličić, Armin Skulić,  Hajrudin Šečić, Mirnes Tukić, Hasan Škiljo, Nermin Škiljo, Nijaz Avdić, Fahir Skulić, Eldin Hozić i Enes Sprečo .
Odsutan vijećnici Esmir Skulić,.
Pored vijećnika sjednici Vijeća prisutni su :sekretar Vijeća Melisa Šahbegović, Općinska načelnica Jasminka Begić, izvjestioci Beba Razić, Edin Hadžić, Edin Hrvić i Maid Škiljo predsjednik Komisije za budžet.
Sjednicu je otvorio predsjedavajući Općinskog vijeća i konstatovao da na sjednici prisustvuje 12 od 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A. USVAJANJE IZVODA IZ ZAPISNIKA SA DVADESETDEVETE SJEDNICE  OPĆINSKOG  VIJEĆA.
B)  VIJEĆNIČKA PITANJA 
Prije prijedloga i usvajanja dnevnog reda  predsjedavajući je otvorio raspravu po podtačkama.

A) USVAJANJE IZVODA IZ  ZAPISNIKA SA DVADESETDEVETE SJEDNICE         

     OPĆINSKOG VIJEĆA
Diskusije po Izvodu iz zapisnika nije bilo,  nakon čega je jednoglasno (12 glasova ZA) donesen slijedeći 

Z   A   K   LJ   U   Č   A   K

Usvaja se Izvod iz zapisnika sa dvadesetdevete sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Predsjedavajući je istakao da  na prethodnoj sjednici nisu postavljana pitanja niti inicijative ali je stigao izvještaj Općinske načelnice o izdvajanjima za Sportski savez i posebno ukoliko je bilo pojedinačnih uplata da mi se tačno odgovori kome i koliko se izdvaja za klubove po inicijativi vijećnika Hasana Škilje.

Vijećnik Hasan Škiljo je istakao da je dobio odgovor ,ali da isti nije pročitao,te da je zadovoljan što je dobio odgovor.
Vijećnik Enes Sprečo je zamolio da Općinska načelnica u kratkim crtama vijećnicima da obrazloženje o dosada urađenim projektima, a takođe i budućim projektima.
Zatim je istakao da je pokrenuo inicijativu za uređenje šetnice od benzinske pumpe HIFA pored M-17 , te je upitao da li će se to realizovati.

Vijećnik Mirnes Tukić je  postavio slijedeća vijećnička pitanja:

1. Na osnovu razgovora sa građanima Mravića i Matuzića, postavljam vijećničko pitanje vezano za rad Poliklinike Doboj Jug, konkretno za Naredbu direktora o maksimalnom dnevnom pregledu 60 pacijenata. Je li Naredba u skladu sa Zakonom o zdravstvu?
Ima li negdje propisan maksimum pregleda?
Tražim i insistiram da Općinsko vijeće pošalje naredbu direktoru Poliklinike na poništavanje takve naredbe, kako bismo našim građanima Općine obezbjedili pravednu zdravstvenu zaštitu,pogotovo građanima iz MZ Mravići radi udaljenosti i problema starijih osoba.

2. Na osnovu saznanja od građana i od samih članova Savjeta MZ Matuzići,doznajem da je protiv samih članova podignuta krivična prijava. Može li se Općinsko vijeće informisati  kakvim se krivičnim djelima radi, te ko je odgovoran za nadzor rada organa MZ-ova u skladu sa Statutom?

Općinska načelnica je istakla da će se na pitanja vijećnika Mirnesa Tukića tražiti odgovor od nadležnih, a što se tiče inicijative vijećnika Enesa Spreče istakla je da se ta inicijativa neće realizovati u ovoj godini, ali da će se u narednoj aplicirati, te da će se nastojati da se to i realizuje.
Zatim je upoznala vijećnike o ostalim dešavanjima u organu uprave i o realizovanim i budućim projektima.

Predsjedavajući je zaključio raspravu po podtačkama, te stavlja na raspravu slijedeći     
D N E V N I   R E D
1. Program rada Općinskog vijeća za 2016.godinu –Prijedlog
2. Prijedlog Budžeta općine Doboj Jug za 2016.godinu sa Prijedlogom Odluke o izvršenju budžeta za 2016.godinu,
3. Prijedlog Odluke o pristupanju izradi izmjene Prostornog plana općine Doboj Jug 2005.-2020.godina,
4. Prijedlog Odluke o kreditnom zaduženju za potrebe redovnog poslovanja općinskog organa uprave,
5. Prijedlog Odluke o stipendiranju redovnih studenata i pomoći učenicima srednjeg obrazovanja općine Doboj Jug za školsku 2015/2016 godinu sa Prijedlogom Odluke o imenovanju Komisije za dodjelu stipendija i pomoći,
6. Prijedlog Odluke o dodjeli novčane pomoći porodiljama u svrhu podsticaja nataliteta na području općine Doboj Jug za 2016.godinu.
Diskusije nije bilo, te je jednoglasno  ( 12 glasova ZA)  donesen  slijedeći

Z   A   K   LJ   U   Č   A   K

Usvaja se predloženi dnevni red za tridesetu sjednicu Općinskog vijeća Doboj Jug.

Tekst Zaključka je sastavni dio zapisnika.
AD-1. Program rada Općinskog vijeća za 2016.godinu –Prijedlog
Diskusije nije bilo,nakon čega je jednoglasno (12 glasova ZA)donesen slijedeći
Z   A   K   LJ   U   Č   A   K

Usvaja se Program rada Općinskog vijeća za 2016.godinu. 
Tekst Programa rada je sastavni dio zapisnika.

AD-2. Prijedlog Budžeta općine Doboj Jug za 2016.godinu sa Prijedlogom Odluke o  

           izvršenju budžeta za 2016.godinu.
Uvodno obrazloženje i izjašnjenje po amandmanima dala je Melisa Šahbegović, a u diskusiji su učestvovali vijećnici:

 Nijaz Avdić je istakao da se prošle godine raspravljalo o stipendiranju studenata koji studiraju van zemlje i da se i oni uobzire,te da će ukoliko se to ne unese u budžet on biti protiv.

Enes Sprečo je ispred Kluba vijećnika SDP istakao da oni ostaju pri svojim amandmanima i traži da se glasa o istim, a što se tiče njegovog amandmana,on prihvata obrazloženje i odustaje.

Mirnes Tukić je ispred Kluba vijećnika SDA istakao da i oni ostaju pri svojim amandmanima, te da traže pauzu radi usaglašavanja po istim.

Izudin Aličić je istakao da i on ostaje pri svojim amandmanima i traži da se o istim izjašnjavaju vijećnici, te da se  traži pojašnjenje od mjerodavnih da li Federacija i kantoni    finansiraju političke partije, te je stavio komentar da se služba pozvala na član 8.Zakona a ne i druge članove istog, takođe je insistirao na amandmanu za mjesne zajednice.
Adin Begić je istakao da koliko je njemu poznato i sve druge općine finansiraju političke partije, te da će se pokušat usaglasiti stavovi oko amandmana uz kompromise.

Hasan Škiljo je istakao da se to kod viših nivoa zove parlamentarni klubovi, a ne političke partije i da je u tome razlika.

Sekretar Vijeća je istakla da vijećnici mogu usvojiti i da će se poštovati njihova odluka.

Predsjedavajući je dao pauzu radi usaglašavanja stavova po amandmanima, nakon pauze se pristupilo  glasanju pojedinačno po svakom amandmanu i to:

· I amandman Kluba SDP – r.b.177 Rashodi – Izdaci za specijalizaciju i školovanje sa planiranih 1.000,00 KM poveća na 5.000,00 KM je prihvaćen  (11 glasova ZA i 1 SUZDRŽANIM glasom),   
· II amandman Kluba SDP – r.b. 224 . Transfer za parlamentarne političke partije sa planiranih 1.000 na 15.000,00 KM je prihvaćen sa  11 glasova ZA i 1 SUZDRŽANIM glasom)

· I amandman Kluba SDA –r.b. 222 –Rashodi –Grantovi neprofitabilnim organizacijama MZ sa 10.000 na 20.000,00 KM  nije prihvaćen, 4 glasa ZA i 8  SUZDRŽANIH glasova  

· II amandman Kluba SDA-  je već usvojen 

· I amandman SRzB – r.b. 213. Isplata stipendija sa predloženih 31.000,00 povećanje na 35.000,00 KM – usvojen sa 12 glasova ZA

· Od III amandmana SRzB je odustao.

· I amandman vijećnika Izudina Aličića ostaje 10.0000 KM a da se od naredne godine snimaju sjednice;

· II amandman vijećnika Izudina Aličića r.b. 192 Manifestacije –Dan općine sa predloženog iznosa 2.000,00 povećanje na 4.000,00 KM nije prihvaćen (4 glasa ZA i 8 SUZDRŽANIH glasova

· III amandman vijećnika Izudina Aličića- r.b. 193. Transfer za kulturu sa predloženih 2.000,00 KM na 4.000,00 KM  nije prihvaćen (5 glasova ZA i 7 SUZDRŽANIH glasova

· IV amandman vijećnika Izudina Aličića- r.b. 194- Sportski klubovi sa 5.000,00 KM smanjiti na 2.000,00 KM  nije prihvaćen (6 glasova ZA i 6 SUZDRŽANIH glasova

· V amandman vijećnika Izudina Aličića r.b. Transfer za sport – Sportski savez sa 15.000,00 na 20.000,00 nije prihvaćen (6 glasova ZA i 6 SUZDRŽANIH glasova

· VI amandman vijećnika Izudina Aličića-r.b. 201- Naknada nezaposlenim porodiljama sa 6.000,00 na 10.000,00 KM  nije prihvaćen (6 glasova ZA i 6 SUZDRŽANIH glasova

· VII amandman vijećnika Izudina Aličića – r.b. 208 Poticaj za natalitet sa 5.000,00 na 8.000,00 KM nije prihvaćen (6 glasova ZA i 6 SUZDRŽANIH glasova

· VIII amandman vijećnika Izudina Aličića je prihvaćen ,
· IX amandman vijećnika Aličić Izudina – r.b. 222 – Grantovi neprofitnim organizacijama- MZ sa 10.000,00 sa 20.000,00 KM nije prihvaćen ranije

· A takođe su prihvaćeni amandmani vijećnika Izudina Aličića X i XI djelimično.
Nakon glasanja o amandmanima, predsjedavajući je stavio na glasanje Budžet za 2016.godinu sa Odlukom o izvršenju budžeta za 2016.godinu, te je  sa 8 glasova  ZA i 4 SUZDRŽANA glasa donesen slijedeći

Z   A   K   LJ   U   Č   A   K

Usvaja se Prijedlog Budžeta za 2016.godinu sa Prijedlogom  Odluke o izvršenju budžeta za 2016.godinu.

Tekst Budžeta i Odluke su sastavni dio zapisnika.
AD-3. Prijedlog Odluke o pristupanju izradi izmjene Prostornog plana općine Doboj Jug  

           2005.-2020.godina
Po ovoj tačci uvodno obrazloženje je dao Edin Hadžić,diskusije nije bilo,  nakon čega je jednoglasno (12 glasova ZA) donesena slijedeća

O   D   L   U   K   A

o pristupanju izradi izmjene Prostornog plana općine Doboj Jug za period 2005.-2020. godina.
Tekst Odluke je sastavni dio zapisnika.
AD-4. Prijedlog Odluke o kreditnom zaduženju za potrebe redovnog poslovanja općinskog organa uprave,
Diskusije nije bilo, nakon čega je sa 10 glasova ZA i 2 SUZDRŽANA donesena slijedeća
O   D   L   U   K   A

o kreditnom zaduženju za potrebe redovnog poslovanja općinskog organa uprave,
Tekst Odluke je sastavni dio zapisnika

AD-5.Prijedlog Odluke o stipendiranju redovnih studenata i pomoći učenicima srednjeg  

          obrazovanja općine Doboj Jug za školsku 2015/2016 godinu sa Prijedlogom Odluke o  

          imenovanju Komisije za dodjelu stipendija i pomoći,

Vijećnik Nijaz Avdić  je zatražio da se ova tačka skine  sa dnevnog reda dok nadležna služba ne izvrši izmjene Kriterija za dodjelu stipendija.Predlagač Edin Hrvić je predložio da na slijedećoj sjednici bude uz Odluku usvojeni i opšti kriteriji koji će zamijeniti postojeće usvojene Kriterije.
Nakon čega je jednoglasno (12 glasova ZA) ova tačka skinuta sa dnevnog reda.
AD-6.Prijedlog Odluke o dodjeli novčane pomoći porodiljama u svrhu podsticaja nataliteta 
           na području općine Doboj Jug za 2016.godinu.
Diskusije po ovoj tačci nije bilo,nakon čega je jednoglasno (12 glasova ZA) donesena slijedeća 
O   D   L   U   K   A

o dodjeli novčane pomoći porodiljama u svrhu podsticaja nataliteta na području općine Doboj Jug za 2016.godinu.

Tekst Odluke je sastavni dio zapisnika.

Kako je iscrpljen dnevni red, predsjedavajući je zaključio rad sjednice u 17 sati i 40 minuta . 
Sekretar Vijeća:                                                                Predsjedavajući Općinskog vijeća

Šahbegović Melisa,dipl.pravnik                                                        Adin Begić

Zapisničar

Kotorić Almasa

